Forskrifter for avfall

og slam

Ryfylke Miljøverk IKS

FORSKRIFTER FOR HUSHALDSAVFALL I  KOMMUNE som er medlem i Ryfylke Miljøverk IKS (heretter  RYMI).

Fastsett av  Strand kommunestyre: 15.12.04, sak 0070/04, Hjelmeland kommunestyre: 15.12.04, sak 0086/04, Forsand kommunestyre: 15.12.04, sak 04/77, Finnøy kommunestyre: 08.02.05, sak 004/05, Suldal kommunestyre: 12.05.05, sak 37/05 med heimel i lov 13. mars 1981 nr. 6 om vern mot forureining og om avfall (forureiningslova) §26, § 30, § 33, § 34 § 37, § 79, § 83 og § 85 og i lov av 11. april 2003 nr 23 om endringar i lov 13. mars 1981 nr. 6 om vern mot forureiningar.

§ 1 Mål for avfallssektoren 
Forskriftene har som føremål å sikra miljømessig, økonomisk og helsemessig forsvarlig oppsamling, innsamling, transport, gjenvinning og sluttbehandling av forbruksavfall i kommunane Strand, Hjelmeland, Finnøy, Suldal og Forsand. 
 
§ 2 Virkeområde 
Forskriftene omfattar alle registrerte grunneigedommar kor det oppstår hushaldsavfall, under dette også kvar einskilt seksjonert del av bygning og kvar einskilt sjølvstendig brukseining i bygning. Som sjølvstendig brukseining i bygning som ikkje er seksjonert, reknast alltid kvar einskilt bustad med eigen kjøkken. Likt med sjølvstendig brukseining reknast inntil to hyblar med felles kjøkken. Utover to hyblar som deler felles kjøkken, reknast éin brukseining per to hyblar. Kommunen avgjer i tvilstilfelle kva som skal reknast som sjølvstendig brukseining i bygning som ikkje er seksjonert. 

Forskriftene gjeld og for hytter og fritidseigedom, under dette permanent oppsett campingvogn. Med permanent meinast her oppstilling på same oppstillingsområde i 3 månadar eller meir. Campingvogn plassert på lagerplass blir ikkje rekna som permanent oppstilt den tida den står på lager, og det kan dokumenterast at den ikkje er i bruk. 

Desse forskriftene gjeld kjeldesortering, innsamling, oppsamling og transport av hushaldsavfall. I tillegg omfattar forskriftene oppsamling, innsamling og transport av farleg avfall frå hushald dersom mengda ikkje overstiger den grensa som til ei kvar tid gjelder i forskrift om farlig avfall. 

Forskriftene gjeld og eigedom der det oppstår næringsavfall og som er med i den kommunale renovasjonsordninga.

Forskriftene gjelder og avfallsgebyr.

Kommunen kan gi nærare retningsliner for gjennomføring av forskriftenes bestemmingar. 
 
§ 3 Definisjonar 
Som avfall forstås (jf. forureiningslova  §27) i desse forskriftene kasserte lausøyregjenstandar eller stoff. Som avfall reknast og overflødige lausøyregjenstandar og stoff frå tenesteyting, produksjon og reinskeanlegg m.m.. Avløpsvatn og avgassar reknast ikkje som avfall. Forureiningslova deler vidare avfallet inn i kategoriane hushaldsavfall, næringsavfall og spesialavfall (farleg avfall og større gjenstandar). 

Som hushaldsavfall reknast avfall frå privat hushald, under dette større gjenstandar som inventar og liknande. 

Som næringsavfall reknast avfall frå offentlige og private verksemder og institusjonar.

Som farleg avfall reknast avfall som ikkje naturleg kan behandlast saman med anna hushaldsavfall eller næringsavfall fordi det kan medføra alvorleg forureining eller fare for skade på menneske eller dyr.
 
Med våtorganisk avfall forstås lett nedbrytbart organisk avfall, som matavfall, planterestar, hageavfall, kattesand og vått hushaldspapir.

Med restavfall meiner ein avfall det ikkje er oppretta eigne sorteringsordningar for. Dette er avfall som blir igjen etter kjeldesortering og sentralsortering av hushalds- og næringsavfall, og leverast til forbrenningsanlegg eller avfallsdeponi som har konsesjon for mottak av slike fraksjoner.

Abonnent er eigar eller festar av eigedom som omfattast av den kommunale renovasjonsordninga. 

Med oppsamlingseining for avfall meiner ein  container eller behaldar,  sekk og avfallssugeanlegg.  Kommunen bestemmer val av type og utforming ut frå kva kommunen finn forsvarleg, rasjonelt og estetisk akseptabelt. 
 
Med hentestad meiner ein her stad kor oppsamlingseining(er) står i påvente av innsamling. 

Kjeldesortert er å halda avfallet sine ulike fraksjonar separert frå kvarandre etter kvart som dei oppstår (ved kjelda). Dei kjeldesorterte fraksjonane skal behandlast vidare hjå abonnenten ved heimekompostering, plasserast innpakka i utleverte optisk leselige farga poser i eigne oppsamlingseiningar for henting, eller leverast til returpunkt eller gjenvinningsstasjonar.

Med tømmefrekvens meiner ein tal tømmingar av oppsamlingseininga innanfor eit gitt tidsrom. 

Med returpunkt  meiner ein lokalt ubetjent oppsamlingsstad kor publikum kan levera/sortera ein eller fleire avfallsfraksjonar, for eksempel glas, papir osv. 

Med gjenvinningsstasjon meiner ein eit spesielt tilrettelagt område med organisert oppsamling av separert avfall. Gjenvinningsstasjonar er som regel betjent. 

Med hentesystem meiner ein eit kjeldesorteringssystem der kjeldesortert avfall blir henta av godkjent avfallsinnsamlar så nær kjelda som mulig. 

Med bringesystem meiner ein eit kjeldesorteringssystem der publikum sjølv bringer sitt kjeldesorterte avfall til ein mottaksplass, f.eks. eit returpunkt eller ein gjenvinningsstasjon.
 
Med kompostering meiner ein biologisk nedbryting og stabilisering av organisk avfall med lufttilgang. 

Avfallssug er sentrale anlegg for fleire bueiningar med nedgrove røyrsystem for å suge avfallet frå nedkast til sentrale oppsamlingseiningar.
 
§ 4 Kommunal innsamling av avfall 
Lovpålagt innsamling av hushaldsavfall 
I  kommunen er det lovpålagt innsamling av hushaldsavfall, jfr. lov av 13. mars 1981 nr. 6, om vern mot forureining og om avfall (forureiningslova).  All eigedom m.v. som fell innanfor § 2 skal omfattast av denne avfallsordninga. 

Kommunen kan etter grunngitt skriftlig søknad frita ein einskillt eigedom. Gjeldande fritaksgrunnar er omtalt i egen instruks.

Kommunen kan ved generelle bestemmingar, eller i einskilte høve, stille krav til den einskilte abonnent eller avfallsprodusent om kjeldesortering og leveringsmetode for dei ulike deler av avfallet, for å sikre ein økonomisk, miljø- og ressursmessig best mogleg handtering og disponering av avfallet. 

Utan skriftleg løyve frå kommunen kan ingen samle inn hushaldsavfall. 
Det er ikkje tillete å legga frå seg avfall utanom godkjent avfallsanlegg. Det er heller ikkje tillete å brenna avfall utanom godkjent anlegg, slik at det kan medføre fare for forureining eller hygieniske ulemper for omgivingane. Det er heller ikkje tillete å grave ned eller legge avfall o.l. i naturen. 

Kommunal renovasjon

Den kommunale renovasjonsordninga omfattar hushaldsavfall samt anna avfall som er med i den same ordninga (for eksempel enkelte typar næringsavfall).
  
Farleg avfall 
Kommunen skal syte for at det eksisterer eit tilstrekkeleg tilbod for mottak av farleg avfall frå hushald og verksemder med mengder farleg avfall under grensa som til ei kvar tid gjeld i forskrift om farleg avfall. 
For farleg avfall frå hushald tilbyr kommunen  mottak ved gjenvinningsstasjonar, -betjente mottak for farlig avfall. 

 
§ 5 Avfall som ikkje vert omfatta av kommunal innsamling 
Næringsavfall omfattast ikkje av lovpålagt kommunal avfallsordning. Slikt avfall skal bringast til lovleg avfallsmottak med mindre det kan gjenvinnast eller brukast på annen måte. Brenning av næringsavfall er bare tillete i godkjente anlegg. 
Den som har avfall må sjølv syte for å bringe farleg avfall og næringsavfall til godkjent behandlingsanlegg eller til anna godkjent sluttbehandling. 

For næringsavfall som naturleg kan samlast inn saman med hushaldsavfall kan kommunen tilby innsamling saman med hushaldsavfallet.

 
§ 6 Krav til sortering m.m. av avfallet 
Abonnentar som omfattast av lovpålagt kommunal avfallsordning plikter å kjeldesortera avfallet, etter nærare anvising, for dei avfallsfraksjonar kommunen etablerer innsamlings- og mottaksordningar for. Avfall levert til kommunal avfallsordning, kan bli manuelt sortert/kontrollert av kommunen. Abonnenten er sjølv ansvarlig for at avfall han vil holde konfidensielt er makulert.

Hentesystemet - fraksjoner 
Alle abonnentar som inngår i lovpålagt kommunal henteordning for avfall skal kjeldesortera avfallet i følgjande fraksjoner: 

-lesestoffkvalitet av papir


- mat avfall -

- Restavfall. 

Fraksjonane skal haldast skilt frå kvarandre og pakkast i eigne utleverte farga posar for optisk lesing i mekanisk sorteringsanlegg, med innhenting frå oppsamlingseining hjå kvar abonnent. 

Det er ikkje tillete å legga andre typar avfall i oppsamlingseininga enn det som er nemnt ovanom. 
Det er ulike tømmefrekvensar for forskjellige abonnementstypar. For nærare opplysningar om tømmefrekvensar viser ein til eigen informasjon i tømmekalenderen som blir utgitt årleg frå Rymi. 

Bringesystemet - returpunkt og gjenvinningsstasjonar 
Andre kjeldesorterte fraksjonar (for eksempel glas/metallemballasje, plastemballasje..) skal bringast og leverast til returpunkt eller gjenvinningsstasjonar. Det kan gjerast endringar i utval og tal fraksjoner. 

Hushaldsavfall som er for stort eller tungt til å kunna leggast i oppsamlingseiningane hjå kvar abonnent eller til returpunkt, kan på bestemte vilkår leverast til godkjent gjenvinningsstasjon. 

Farleg avfall frå husstandar, som inngår i kommunal avfallsordning, kan og på bestemte vilkår leverast til gjenvinningsstasjon.
 
§ 7 Kompostering 
Hageavfall bør så langt det er mogleg komposterast i eigen hage, alternativt leverast til oppgitt mottaksplass for hageavfall. 

Abonnentar som har eige hageareal som er eigna for bruk av kompost, kan inngå kontrakt med Rymi om heimekompostering av våtorganisk avfall. Dei abonnentane som teiknar slik kontrakt og dermed reduserer sin eigen avfallsmengde, får ein reduksjon i avfallsgebyret, såframt abonnenten ikkje legg våtorganisk avfall i oppsamlingseiningane. Det er kravd at komposteringa skjer i ein behaldar som skal godkjennast av kommunen. Abonnenten må sjølv skaffe behaldar. Det er ein føresetnad at komposteringa skjer på ein hygienisk tilfredsstillende måte, som ikkje tiltrekker seg skadedyr, gir sigevatn, vond lukt eller virke sjenerande for omgivingane. 


Eventuelle tilvisingar frå kommunen skal følgjast, og det kan bli ført kontroll med at kontrakten blir etterlevd. 

 
§ 8 Oppsamlingseiningar 
Alle oppsamlingseiningar tilhøyrer Rymi, som og har ansvaret for å skaffe og sette dei ut. Einingane er av ein slik type og tilstand at avfallet vert sikra mot rotter og andre skadedyr. Rymi avgjer når ein eining må reparerast eller fornyast, og føretek reparasjon og utskifting etter behov. Kvar einskilt eining er registrert på kvar eigedom og skal ikkje flyttast ved endringar i eigar- eller festeforhold. 

Unnatak er avfalls sugeanlegg og eventuelle spesialbehaldarar, som må kostast og eigast av abonnenten. Avfalls sugeanlegg og spesialbehaldar må godkjennast av kommunen.

Kommunen kan pålegge fleire abonnentar å bruke fellesbehaldar, eller andre liknande renovasjonsordningar når dette er tenleg i forhold til mål for avfallssektoren  jf  § 1.

 
§ 9 Plassering av oppsamlingseiningar og krav til vegstandard 
Generelt 
Alle oppsamlingseiningar må plasserast slik at dei ikkje gir hygieniske ulemper eller er til sjenanse (dvs. praktisk og estetisk) for andre, verken ved oppbevaring eller i samband med tømming. På hentestaden skal behaldaren plasserast lett tilgjengeleg på eit plant og fast underlag i bakkenivå. Det skal setjast av tilstrekkeleg areal til plassering og handtering av behaldarane. Einingane skal plasserast slik at renovatørane er sikra mot forulempningar frå husdyr. Dersom plasseringa av ein oppsamlingseining utgjer ein skaderisiko, gjer  renovatørane sitt arbeidsmiljø dårlegare eller medfører andre ulemper, kan Rymi krevje at einingane må omplasserast. 


Vegstandard 
Med privat adkomstveg  meiner ein her privat veg som renovasjonsbilen nytter fram til hentestad for oppsamlingseiningar. Slike vegar skal vera kjørbare for større kjøretøy og ha tilstrekkeleg moglegheit til å snu. Privat adkomstveg skal tåle akseltrykk på 8 tonn, ha vegbredde på minimum 3,0 meter og fri høgde på minimum 4,0 meter. 

Med transportsveg meiner ein her veg for manuell transport av oppsamlingseiningar. Slike vegar skal gi problemfri transport av oppsamlingseiningane og vera fri for trapper og andre hindringar som syklar, barnevogner, klessnorer etc. Dersom renovatøren må passere dører eller portar, må desse utstyrast med stopparar som låser døra eller porten i open stilling. Alle dørtersklar må utstyrast med faste kjøreramper med maksimal helling 1:4. 

I periodar med is og snø må privat adkomstveg, transportveg og hentestad vera tilstrekkeleg måka for snø, sandstrødd og utan fare for ras frå taket o.l. Rymi kan i slike periodar påby ein annen plassering av oppsamlingseiningane enn kva ein krev i resten av året. 

Konkrete henvisningar
Hentestaden skal ligge ved kjøyrbar veg og vera lett tilgjengeleg. Rymi kan i einskilde høve samtykke i annan plassering enn det som er beskrive ovanom, mot eit ekstra gebyr som blir bestemt i samband med årlig gebyrfastsetting i kommunen. Ekstra gebyr kan også ileggast for eigedommar med spesielle eller vanskelege tømmeforhold. 

Privat adkomstveg, transportveg, utforming av hentestad, avfallsrom etc. skal godkjennast av kommunen. Bruk av privat adkomstveg skal regulerast ved skriftlig avtale mellom kommunen og eigar av veg/dei som har vegrett.


§ 10 A Bruk av oppsamlingseiningar
Oppsamlingseiningar må bare brukast til oppsamling av avfall som omfattast av desse forskriftene, og skal ikkje innehalde gjenstandar som kan utsette renovatøren for fare eller ulempe under handteringa. 

Alt avfall skal være innpakt i dei utleverte posane for optisk sortering. Skarpe eller knuselige gjenstandar, sprøytespissar o.a. skal være forsvarleg innpakka før plassering i den utleverte posen som skal leggast i behaldaren. Varm aske må avkjølast heilt før den blir emballert og lagt i behaldaren. Aske, avfall frå støvsugar og anna avfall som kan gi støvplage, må vera tilknytt slik at det ikkje oppstår støvplage under innsamling. 

Flytende avfall skal ikkje leggast i behaldaren. I behaldaren må det vidare ikkje leggast større metallgjenstandar, stein og jord, større mengder hageavfall, sand/grus eller bygningsavfall. 

I behaldaren må det heller ikkje leggast etsande, eksplosivt eller sjølvtenneleg avfall. 

Farlig avfall skal ikkje leggast i behaldaren. Opplysningar om kor slikt avfall kan leverast fåas ved kontakt til Rymi. Det vises også til §4 og §5 i føreliggande forskrift. I tvilstilfelle skal kommunen kontaktast på førehand. 

Einingar for kjeldesortert avfall skal bare innehalde den type avfall som Rymi til ei kvar tid bestemmer. 

Alt avfall som blir sett fram for tømming skal ligge i godkjent oppsamlingseining som ikkje er fylt meir enn at lokket lett kan lukkast slik at hygieniske ulemper ikkje kan oppstå.  Det er ikkje tillete å fylle oppsamlingseiningane meir enn til totalvekt  30 kg. På vinterstid er brukaren ansvarleg for at avfallet ikkje er frossen fast og dermed ikkje let seg tømma. 

Det er abonnenten sitt ansvar å syte for nødvendig reinhald av oppsamlingseining og hentestad. Behaldarane som er bortkomne eller øydelagte utover normal slitasje, skal erstattast økonomisk av abonnenten.

Abonnenten må setje rett behaldar fram til hentestaden på den til ei kvar tid gjeldande avstand frå kjøyreruta  innan kl 06.00 dagen for tømminga, for å ha krav på innsamling etter den ordninga vedkommande har bestilt. 

Abonnenten er ansvarlig for at behaldaren ikkje volder skade ved at den kommer på avveg frå oppstillingsplass eller hentestad. Om nødvendig skal abonnenten etablere sikringsordningar som hindrar at behaldaren flytter seg eller velter av vind eller liknande. Sikringsordninga skal likevel ikkje være til hinder for renovatøren sitt arbeid.

Abonnenten skal bringe behaldaren tilbake frå hentestad til oppstillingsplass same dag som den er tømt. 

Rymi kan pålegge den enkelte abonnent å auke volumet på oppsamlingseining(ar) dersom dette synest nødvendig for å sikre tilstrekkelig sortering av avfallet eller for å hindre at avfallet oppbevarast eller disponerast på ein uheldig måte. 

Rymi er ikkje plikta til å tømme oppsamlingseiningar som blir brukt  i strid med desse forskriftene. 

 
§ 10 B Bruk av oppsamlingseiningar for hytter og fritidsbustader.
Rymi skal syte for nødvendig reinhald av behaldar, hentestad og oppstillingsplass for behaldarar til bruk for hytter og fritidsbustader. 

Behaldarar som er utplassert og merka for hytter og fritidsbustader, skal bare nyttast av brukarar av hytter og fritidsbustader. 

Dessutan gjeld bestemmingane i desse forskriftene.

 
§ 11 Kommunen sine plikter 
Renovatøren er bare pliktig til å ta med avfall som er lagt i godkjent oppsamlingseining som ikkje er fylt meir enn at lokket kan lukkast heilt tett, og kor abonnenten elles har oppfylt dei krav han er pålagt gjennom forskriftene. 
Innsamling og tømming skal utførast slik at det medfører minst mogleg ulempe med støv, støy, lukt o.l. Under transport skal avfallet  sikrast slik at ikkje noko fell av eller søler til plass eller vei. Eventuelt søl frå tømminga skal fjernast av renovatøren. Eventuelt etablert sikring av behaldar skal nyttast av renovatør.

Avfallet skal hentast etter gjeldande tømmerutine som blir fastsette av Rymi og kunngjort gjennom ein årlig tømmekalender som blir massedistribuert som uadressert post, og lagt ut på Internett i Rymi si heimeside. 

Ved endring i tømmerutinar og andre forhold i kommunal avfallsordning som er vesentlig, skal abonnenten varslast i god tid og på ein tenleg måte. 


 
§ 12 Abonnenten sine plikter 
Abonnenten er ansvarleg for at plassering og bruk av oppsamlingseiningar skjer i samsvar med desse forskriftene.

Abonnenten står også ansvarleg for nødvendig reinhald og vedlikehald av oppsamlingseiningar og hentestad, samt for eventuelle skader på oppsamlingseiningane pga feilaktig bruk, hærverk eller liknande. 

Eventuelle endringar i abonnementsforhold skal omgåande meldast til Rymi. 

Både avfallsrom og nedkastsjakter skal utførast i samsvar med gjeldande byggeforskrifter. 


§ 13 Gebyrplikt 
Abonnentar som er omfatta av desse forskriftene skal betale avfallsgebyr. 

Ved registrering av ny abonnent, eller ved endring av eksisterande abonnement, blir nytt gebyr rekna frå den første i månaden etter at endringa er meldt til Rymi. Tilsvarande blir gebyret rekna fram til den siste dagen i månaden der gebyrplikta  går ut.

Eigar eller fester av eigedom der det oppstår hushaldsavfall plikter å straks melda frå til Rymi dersom han ikkje står i gebyrregisteret for hushaldsavfall.

Gebyr skal betalast også for ulike tilleggstenestar som f.eks. ved levering av avfall på gjenvinningsstasjon eller behandlingsanlegg. Gebyr blir bestemt av styret i Rymi

Det obligatoriske års -gebyret  skal fastsettast av kommunen. 

 
§ 14 Gebyrdifferensiering 
For å fremme avfallsreduksjon, kjeldesortering og gjenvinning kan kommunen innføre differensierte gebyrsatsar.

Differensiering kan skje på grunnlag av avfallsmengder, avfallstypar, materialgjenvinning mv.

 
§ 15 Innkreving og renter
Avfallsgebyr med tillegg for renter og kostnadar er sikra ved lovbestemt pant etter panteloven § 6-1. Om renteplikt ved for sein betaling og inndriving av avfallsgebyr gjelder reglene i lov av 6. juni 1975 nr. 29 om eigedomsskatt til kommunane § 26 og 27 tilsvarande.

Abonnenten skal betale gebyr for kvar abonnementseining, jf. §2. 

Kommunen kan ved å inngå ein eigen avtale med interkommunalt renovasjonsselskap, overlate registrering og innkrevjing av gebyr til Interkommunalt Renovasjonsselskap.
 
§ 16 Delegasjon 
Myndigheit etter følgjande paragrafer i desse forskriftene er delegert til Ryfylke Miljøverk IKS: §2 ,§ 3, §4, §6, §7, §8, § 9, § 10 A,B,  § 11, § 12 og § 18. 

Den myndigheita som i desse forskriftene er lagt til Ryfylke Miljøverk IKS, er gitt med heimel i Forureiningslova § 83. 

 
§ 17 Klageadgang
Vedtak i desse forskriftene kan påklagast dersom vedtaket er eit enkeltvedtak, jf. forvaltningsloven § 2b og forureiningslova § 85. Klagen blir behandla etter regelverket i forvaltningslova, jf. kap. VI i forvaltningslova.

Klagen skal sendast til Rymi. Dersom klagen ikkje blir tatt til følgje, skal den leggast frem for ei særskilt klagenemnd. 

 
§ 18 Sanksjoner og straff
Ved manglande eller feilaktig sortering av avfallet etter bestemmingane i desse forskriftene, vil det bli gitt melding frå Rymi om at dette må rettast. Ved graverande eller gjentatt overskriding av sorteringsbestemmingane kan renovatør nekte å tømme oppsamlingseining før avfallet er korrekt sortert. For å unngå eventuelle helseproblem kan kommunen også i slike tilfeller syte for separat innkjøring og sortering av det feilsorterte avfallet for abonnenten si rekning. 

Tilsvarande tiltak som beskrivne i føregåande ledd kan også takast i bruk for situasjonar med oppsamlingseiningar som er overfylte, for tunge, feilaktig plassert, eller på annen måte i strid med bestemmingane i denne forskrift. 

Overtreding av desse forskriftene kan utover dette straffes med bøter, jf. forureiningslova §79 andre ledd. 

 
§ 19 Forholdet til helseforskrifter 

Dei lokale helsemyndigheiter har ansvar for å sjå til at handtering av avfall skjer i samsvar med kommunehelsetenestelova, og kan på sjølvstendig grunnlag fastsetta vilkår som sikrar hygienisk oppbevaring og disponering av avfallet.

All handtering av avfall etter desse forskriftene skal skje i samsvar med sentrale og lokale helsemyndigheiters retningslinjer og vilkår.

SÆRSKILT OM KLOAKKSLAM.

§ 20 Generelle regler

Så langt det passer gjeld ovanom ståande §§ i desse forskriftene også for slam. 

Kommunen syter for tømming av slamavskiljarar. Abonnenten skal syte for at anlegget som skal tømmast er lett tilgjengelig for tømming med kjøretøy berekna til dette, ev. båt eller traktor. Kummelokk o.l. skal haldast fritt for snø, is, jord osb. Den som tømmer anlegget, har rett til å plassera nødvendig utstyr på eigedomen for å få utført tømminga. Avstanden frå tilkomstpunktet må ikkje overstige 30 meter, og løftehøgda ikkje overstig 5 meter.

For eigendommar med fast busetjing, skal slamavskiljaren  som hovudregel tømmast ein gong kvart anna år.

Tette oppsamlingstankar for avlaupsvatn skal som hovudregel tømmast kvart år. I spesielle tilfeller kan kommunen bestemme annen tømmefrekvens. Tømminga skal utførast slik at bebuarane ikkje unødig vert sjenerte med støy og lukt. Anlegget skal forlatast i lukka stand og grinder, porter og dører skal lukkast. 

§ 21 Hytte - og fritidsbusetnad.

Følgjande spesielle regler og bestemmingar blir gjort gjeldande:

For hytte - og fritidsbusetjing skal slamavskiljarar tømmast min. kvart 4. år. Dette blir lagt til kommunen sin ordinære slamtømmeordning etter dei same reglane.

§ 22 Gebyr for kloakkslam
Betaling for tømming av slam blir fastsette som årleg gebyr. 

